
O Plan de Continxencia do centro educativo CPI Plurilingüe Virxe da Cela  ten  por  finalidade 

establecer os procesos e as actuacións para o reinicio da actividade académica presencial no caso 

de que se teña interrompido a suspensión da actividade lectiva como consecuencia da aparición 

dun gromo que supoña o cese da actividade presencial nun aula/etapa educativa ou na totalidade 

do centro educativo. 

 

ACTUACIÓNS PREVIAS DIANTE DA APARICIÓN DUN GROMO 
 
1.   Non  asistirán    ao   centro   aqueles    estudantes,  docentes e  outros profesionais  que  teñan  

síntomas compatibles con COVID-19, así como aqueles que se atopen en illamento  por 

diagnóstico  de COVID-19 ou en período  de  corentena  domiciliaria  por  ter  contacto  estreito  

con  algunha persoa diagnosticada de COVID-19. Tampouco acudirán ao centro as persoas 
(alumnado, persoal docente ou PAS) en espera de resultado de PCR por sospeita clínica. 

 

2. Diante  dun suposto no que unha persoa ou alumno  da que se sospeita que comeza a 

desenvolver  síntomas  compatibles  con  COVID-19  no  centro educativo seguirase o presente plan 

de continxencia e  levarase a un espazo separado de uso individual,  colocaráselle  unha máscara 

cirúrxica  (tanto ao que iniciou  síntomas   como  á  persoa  que  quede  ao  seu  coidado),   e 

contactarase coa familia, no caso de afectar a alumnado. 

 

3. Débese chamar ao centro de saúde de Atención Primaria de referencia, ou ao teléfono  de 

referencia  do  SERGAS   e seguiranse  as súas instrucións.  En caso  de   presentar   síntomas   de   

gravidade   ou   dificultade   respiratoria chamarase ao 061. O/A  traballador/a  que  inicie síntomas  

debe abandonar o seu posto de traballo  protexido  por máscara, e logo  de seguir  as instrucións do   

centro de saúde ata que a súa situación  médica  sexa valorada  por un profesional sanitario. 

 

 4. No  suposto da aparición dun caso de COVID-19 no centro educativo  tanto sexa do  alumnado, 

profesorado ou persoal do  centro, a persoa coordinadora do equipo formado na COVID-19  

contactará coa Xefatura Territorial de Sanidade para comunicarllo e incluirá na aplicación 
informática a información prevista do eventual da persoa afectada relativa aos contactos 
estreitos, dos iguais e do profesorado, así como dos contactos próximos relacionados co 
centro educativo. Para facilitar esta tarefa o Equipo COVID-19 terá acceso a través do libro 
xeral de rexistro do centro aos datos do alumnado e do persoal do centro para trasladarllo ás 
autoridades sanitarias.  

Será a propia  Xefatura Territorial de Sanidade quen investigará os contactos que existan dentro do 

centro  e  os  identificará,  enviando   a  listaxe  de  contactos  á  Central   de Seguimento  de 

Contactos (CSC) quen se encargará  da vixilancia evolutiva das persoas identificadas  como 

contactos.  Estas  terán a consideración  de contactos estreitos  dun caso de Covid-19  e deberán 

estar en corentena no seu domicilio durante o período que sinale a xefatura de sanidade. 

 

5. A familia dun neno ou nena con sospeita de contaxio, deberá solicitar unha consulta telefónica co 

seu servizo de saúde pertinente (pediatría e/ou PAC) que valorará a necesidade de solicitude dun 

test diagnóstico.  

 

6. A familia dun neno ou nena  con sospeita de contaxio, deberá solicitar unha consulta  telefónica  

co   seu pediatra  para que este  avalíe  a necesidade  de solicitude  dun test diagnóstico.  Se non 

houbese cita  para ese mesmo día, acudirá ao PAC para a valoración polo médico de atención 

primaria. 

 

7.   Tras  a  aparición   dun  caso  diagnóstico   da   Covid  19   seguiranse   as recomendacións da 

Xefatura Territorial de Sanidade, sendo posible que nun centro teña que estar illada  unha parte dun 

centro educativo  (aula  ou grupo de aulas)  mantendo o  funcionamento  do  resto da forma habitual  

en función do  número de contactos identificados en cada gromo. 

 

8. A autoridade sanitaria, en coordinación coa Consellería de Educación, a través do Grupo de 
Coordinación e Seguimento da Pandemia determinará  en cada caso o  número de persoal  e 

alumnado  afectado e a duración  das medidas  de corentena o  que se comunicará  ao equipo  

COVID do  centro para a súa comunicación á comunidade educativa, sen prexuízo  da información 

que sexa facilitada pola autoridade sanitaria. 

 

9.  A  autoridade  sanitaria,  en  función  do   número  de  contaxios,  poderá ordenar o  peche dunha 

ou varias  aulas,  dun nivel  educativo  ou do  centro educativo na súa totalidade de conformidade 

con seguintes supostos: 

9.1. A aparición dun único caso confirmado nunha aula  poderá supoñer a entrada en 

corentena da totalidade do  grupo que conforma a aula e do  profesorado asignado a ese grupo. 

9.2. Cando exista unha detección de 3 casos positivos confirmados nos últimos 7 días 

poderase acordar a medida do  peche do  nivel educativo completo onde xurdira o gromo ou, de 

ser o caso, da totalidade do  centro educativo.  

10. A aparición  dun  contaxio  sospeitoso  con  posterior  confirmación  é  un suposto de 
declaración  obrigatoria  que implicará  por parte  da autoridade sanitaria a obriga de entrada en 

corentena de polo menos 10 días a todas as persoas que teñan a consideración de contacto 

próximo. 

 

 

11. A  suspensión  da actividade  lectiva  presencial  suporá a aplicación  das normas previstas no 

presente protocolo relativas ao ensino a distancia. Aos efectos de  determinación  do   nivel  de risco  

a autoridade  sanitaria  poderá volver  a  avaliar  o   pase  ao  nivel  de  riscos     NR  2  para  os  

supostos  de consideración de vulnerabilidade e de cualificación de persoal sensible. 

 

ACTUACIÓNS PARA O PERIODO DE ACTIVIDADE LECTIVA NON PRESENCIAL 
12. O  ensino  non presencial  será impartido  polo  profesorado ordinario  do alumnado   

preferentemente   a  través  da  aula   virtual   de  cada  grupo.  O profesorado    realizará     o     

seguimento  do alumnado  impartindo  os coñecementos da materia  de xeito  virtual  a través dos 

contidos  dispoñibles ben  achegados  polo   profesorado  ou   ben  os  que  poña  a  disposición   a 

Consellería.  Igualmente  o/a profesor/a  poderá poñer tarefas  ao alumnado que reforcen co  

contido da materia ou a avaliación continua da mesma. 

Aparición dun único 
caso confirmado nunha 

aula 
 

Detección de 3 casos 
positivos confirmados 

nos últimos 7 días 

Aparición dun contaxio 
sospeitoso con 

posterior confirmación é 
un suposto de 

declaración obrigatoria 

A suspensión da 
actividade lectiva 

presencial 

Poderá supoñer a 

entrada en corentena da 

totalidade do grupo que 

conforma a aula e do 

profesorado asignado a 

ese grupo.  

 

Poderase acordar o 

peche do nivel educativo 

completo onde xurdira o 

gromo ou, de ser o caso, 

da totalidade do centro 

educativo (máis as 

medidas expostas na 

seguinte situación).  

 

Obriga da autoridade 

sanitaria de  poñer en 

illamento de polo menos 

10 días no caso da persoa 

enferma, e de entrada en 

corentena de 10 días 

todas as persoas que 

teñan a consideración de 

contacto próximo de 

conformidade coas 

indicacións das 

autoridades sanitarias.  

Aplicación das normas 

previstas no presente 

protocolo relativas ao  

ensino a distancia. A  

autoridade sanitaria 

poderá volver avaliar o 

pase ao nivel de riscos 

NR 2 para os supostos de 

consideración de 

vulnerabilidade e de  

cualificación de persoal 

sensible.  

13. O equipo COVID do  centro identificará ao alumnado que teña dificultades de  conexión   ou   

falla  de  equipamento  para  poder desenvolver as medidas establecidas pola Consellería   para 

paliar ditas situacións. As titorías manterán actualizada esta información e a transmitiran ao Equipo 

directivo, sobre todo no caso da aprendizaxe non presencial. 

 

14. Para cada caso concreto de suspensión da actividade lectiva presencial a Consellería  poderá 

adoptar as medidas  oportunas en relación  cos períodos ordinarios   de  avaliación   do    alumnado   

cando   coincidan   co    tempo  de suspensión. 

 

15. A formación e a información para o ensino a distancia, tanto por parte do profesorado como por 

parte do alumnado e das familias é, fundamental polo que promoveranse actividades de formación e 

información. Desta forma :  

- o profesorado experimentará no centro o uso dos medios de comunicación telemática, así como da 

aula virtual co alumnado. Serán actuacións adaptadas a cada etapa e nivel educativo, das cales 

informarase as familias a través das canles habituais de comunicación (axenda, AbalarMóbil, 

titorías,..). 

- O 3º e 4º curso da etapa da Ed. Primaria contan cunha aula virtual de titoría coa cal o alumnado xa  

esta  familiarizado, sendo coñecedor da forma de acceso, da estrutura organizativa e do manexo 

básico.  O mesmo acontece cos cursos de 5º e 6º da etapa, que contan coa plataforma Edixgal 

(entorno Eva) onde se recollen os materiais curriculares das diferentes áreas instrumentais. Tamén, 

as especialidades contan cun espazo virtual especifico na páxina web do centro. 

-- Na educación secundaría obrigatoria cada departamento conta coa súa aula virtual ou espazo na 

plataforma Eva de Edixgal. O alumnado está a recibir a formación necesaria para afrontar unha 

aprendizaxe mixta ou totalmente a distancia con actividades específicas, que en moitos casos 

inclúen adaptacións metodolóxicas na cotidianidade da aula ordinaria. 

16.  Durante  o   período  de  suspensión  da  actividade  presencial  o  centro educativo ten 

previstas as seguintes medidas: 

a) Manter o contacto permanente co alumnado e coas súas familias por parte das titorías, tanto 

para interesarse pola situación persoal como para continuar co progreso formativo. 

b) No caso da suspensión da actividade non presencial dun nivel educativo convocarase unha 

reunión informativa por parte da dirección do centro e da titoría para informar ás familias 

da organización do ensino non presencial. 

c) De forma xeral, para a formación a distancia na etapa de Ed. Infantil e nos cursos de 1º e 
2º de Ed. Primaria utilizarase os blogues educativos, as videochamadas por WebexMeeting ou 

polas plataformas habilitadas pola Consellaría e o correo electrónico corporativo. Tamén, 

poderán habitarse aulas virtuais se así o considera o profesorado implicado.  

d) No caso do alumnado dos cursos 3º, 4º, 5º e 6º de Ed.Primaria e a ESO as aulas virtuais  

e a plataforma E-Dixgal (5º e 6º de Ed. Primaria e 1º e 2º ESO das materias que contan co 

programa) serán o espazo propio do desenvolvemento dos procesos formativos. Tamén, 

contaran co apoio das videoconferencias por las canles establecidas pola Consellaría e 

seleccionadas polo profesorado, que serán de ao redor de 30 min no mesmo horario das 

áreas e materias da xornada lectiva (60% da carga lectiva da area o materia na xornada). 

Como vía de comunicación xeral coas familias establecerase o correo electrónico corporativo 

así como a aplicación AbalarMóbil.  

c) Cada persoa docente, conta na programación da súa materia coas contornas virtuais de 

aprendizaxe, a metodoloxía utilizada no caso da aprendizaxe a distancia e canles de 

comunicación especificas para as familias. Dita información será transmitida nas reunións de 
titorías individualizadas que manteñen os mesmos horarios que na educación presencial. 

Tamén, o alumnado da ESO contará co seu espazo para a titoría. No presente Plan de 

Continxencia aparece recollida na táboa anexa I un resumo deste punto. 

c) Concretando, o horario para o alumnado no caso da aprendizaxe non presencial será o 
mesmo establecido para o curso ao comezo do mesmo, respectando os tempos de lecer e 

descanso e os tempos necesarios para as conexións telemáticas. Así, como xa sinalamos, as 

conexións por videochamada non sobrepasarán o 60% da carga lectiva da área ou materia na 

xornada. Ademais, ao estar ante unha continuidade do proceso formativo o alumnado ten a 
obriga de conectarse as diferentes áreas ou materias. Se non é así, as familias teñen que 

xustificar as ausencias. 

f) O alumnado manterá contacto co profesorado durante ese horario establecido. Porén, 

no caso de comunicarse fóra dese horario, o profesorado intentará responder á maior 

brevidade, tendo en conta a carga lectiva da materia e intentando non superar o prazo de dous 

días laborables.  

g) O alumnado remitirá as tarefas segundo o prazo de entrega establecido para cada área 

e materia polo profesorado. En caso de dificultades na entrega, terá que comunicalo á maior 

brevidade e de forma que ao profesorado lle quede constancia desa circunstancia 

(comunicación con resposta de conformidade). No caso de non poder comunicarse de forma 

directa pode facelo a través da titoría ou remitindo un correo electrónico ao centro. 

h) Na aula virtual do centro, dentro da documentación do centro, contamos cunha folla de 

rexistro por titoría como modelo base para o seguimento do traballo do alumnado en caso do 

ensino non presencial. Estará estruturada por niveis, áreas e materias. Esta será cuberta de 

forma semanal dende o comezo do ensino on-line segundo o modelo de recollida de datos que 

achega a Consellería e a seguinte rúbrica:  

0 1 2 3 
O/A alumno/a non 
mantén contacto co 
profesorado, non 
responde a 
mensaxes, non se 
conecta á 
plataforma, non 
entrega as tarefas... 
 

O/A alumno/a inicia  
contacto pero de 
maneira moi 
intermitente. Manda 
tarefas pero non 
segue as instrucións 
dadas, manda 
traballo a medias...  
 

O/A alumno/a 
mantén contacto 
frecuente co 
profesorado, envía 
tarefas de maneira 
regular ...  
 

O/A alumno/a 
responde sempre 
ás tarefas 
plantexadas polo 
profesorado, manda 
tarefas de xeito 
puntual, resolve 
dúbidas, reenvía as 
tarefas sempre coas 
correccións feitas...  

 
i) Esta información será recollida polas titorías e transmitida ás Xefaturas de estudos. De 

observar que a alumna ou alumno se “descolga” do traballo no caso dun ensino a distancia as 

familias serán informadas por vía telefónica (no caso de que o profesorado asista ao centro) ou 

vía AbalarMóbil.  

Se a docencia non presencial se prolonga no tempo, cada 15 días empregarase este 

mecanismo para informar ás familias. No caso do alumnado que amose unha total 

“desconexión” do traballo telemático, ademais da comunicación a través da titoría, pode 

contactar coa mesma  alguén do equipo directivo. 

j) O departamento de orientación coordinarase coas titoras do ACNEAE para apoiar o seu 

proceso de formación e realizar as adaptacións necesarias.  Procurarase empregar medios que 

faciliten o contacto con este alumnado e as súas familias, sendo a frecuencia de comunicación 

coas mesmas dunha vez por semana. As especialidades de PT e AL continuarán co apoio ao 

alumnado de forma non presencial, establecéndose as liñas prioritarias de actuación dentro do 

propio departamento en coordinación coas titorías. As familias serán informadas destes apoios 

a través das titorías ou da propia Xefatura de orientación.   

k) Coordinación cos servizos sociais e outras entidades, nos casos que así se precise. 

l) Realización de tarefas de desinfección profundas no centro. 

m) Coordinación do Equipo COVID co profesorado implicado para a organización do proceso 

de reactivación por fases. 

n) Estas medidas quedan suxeitas a revisión e adaptación continúa á situación do  acontecido. 

 
MEDIDAS PARA O REINICO DA ACTIVIDADE LECTIVA PRESENCIAL 
17.  Finalizado o  período  de peche   presencial  da aula,  nivel  educativo  ou centro realizarase  un 

proceso de reactivación  por fases  para o  reinicio da actividade  lectiva.  As    fases    establecidas    

para   a   reactivación    son orientadoras,  existindo  a  posibilidade  de  modificar  tanto a  súa  

duración como a porcentaxe do  alumnado incluído en  cada  fase. O modelo a aplicar  

correspóndelle  á Consellería  de Educación  co  asesoramento da Consellería de Sanidade. 

Sen  prexuízo  das  medidas  xenéricas  establecidas  no  protocolo  aprobado polas   consellerías   

de  Educación   e  Sanidade   o   centro  ten  previsto   as seguintes fases de reincorporación: 

 

 

Proceso de reactivación por fases para o reinicio da actividade lectiva (Modelo orientativo 
adaptable en duración e nº alumnado aplicable en función das circunstancias) 

1. Fase 1 (Adecuación 
dos espazos)  
Duración: ao redor 

dunha semana.  

O equipo COVID do 

centro establece as 

actuacións en 

colaboración coas 

autoridades sanitarias e 

educativas.  

Obxectivos:  

- Análise da situación 

dos espazos e as súas 

necesidades.  

- Adecuada distribución 

do espazo do alumnado, 

distribuíndo os  

pupitres cunha distancia 

de máis de 1  

metro entre eles.  

- Redefinición dos 

circuítos de circulación 

interna.  

- Reorganización das 

quendas de recreo 

(graduadas)  

- Reorganización das 

quendas para o horario 

do comedor. 

2. Fase 2 (Formación 
de pequenos grupos)  
Duración: 1 semana  

30% do alumnado na 

aula. 

Formación nas medidas 

de hixiene e 

distanciamento físico na 

aula, centro e lecer.  

Obxectivos:  

- Formación nas 

medidas de  

distanciamento físico, 

utilización de máscara e 

de hixiene de mans.  

- Obxectivos de aula  

para pasar de fase.  

- Utilización dos espazos 

e circulación do 

alumnado polos  

corredores do centro.  

- Informar das novas 

normas derivadas da  

pandemia SARS-CoV-2  

  

 

3. Fase 3 (Reforzo das 
medidas aprendidas en 
pequenos grupos)  
Duración: 1 semana  

60% de alumnado na 

aula.  

Formación nas medidas 

de hixiene e 

distanciamento físico na 

aula, centro e lecer. 

Obxectivos:  

- Establecemento de 

criterios claros de 

entrada e saída do  

alumnado de forma 

progresiva.  

- Continuación das 

medidas na fase 2. 

4. Fase 4 (Fase de 
reactivación)  
Duración: 1 semana  
100% de alumnado na 

aula. 

Obxectivos:  

- Reforzo e fomento de 

hábitos aprendidos.  

- Disposición en puntos 

estratéxicos de 

información visual clara 

para o alumnado.  

- O recreo e a comida 

serán realizados en 

dúas ou tres quendas.  

